“Соңгы кыңгырау” бәйрәме.

                    (Музыка яңгырый.   Буратино җырлап чыга. Кулында - дәреслек.)

                                              Бүген мәктәпкә барам


  Бүген “5”леләр алам





Әгәр күңелле булса.

                                               Укырга  анда калам.

Ой, бу нинди матур мәктәп бу! Кара, күпме кеше җыелган. Ниндидер бәйрәм, ахры. (Стенага эленгән белдерүне укый)  “Бүген чыгаралыш кичәсе  була. Башлана сәгать 10.00 да.” Минем дә бу тамашаны  карыйсым килә. Вакыт күпме соң әле?   Ай-ай  5 кенә минут кына калган. Тизрәк, уйла, БҮРӘТИНӘ. ( Күзе китапка төшә). Юк, ярамый. Теге юлы да әти Карло бик ачуланды... ләкин минем бу тамашаны карыйсым килә. ( Залга таба карап, китапны залда утыручыларга тәкъдим итә башлый)

Кыйбат түгел, алыгыз әле. 5 тәңкә акча сорыйм. Алыгыз инде. ( алмыйлар, шул вакыт залдан тавыш. Бер югары сыйныф укучысы)

У:   - Әйдә, кил, мин алам. 

Буратино: Аласызмы? Алдашмыйсызмы? 

У:  Юк, алдашмыйм, ләкин син ул акчалар белән нишлисең?

Буратино: 1 тәңкәгә  театрга керәм, 4 тәңкәне “ Могҗизалар кырына” күмәм.

У: Ә син “ Могҗизалар кырына”ның кайда икәнен беләсеңме соң?

Буратино: Юк шул,  һаман таба алганым юк.

У: Алай булгач, син  миңа хәзер сүз бирергә тиешсең.

Буратино: Сезгә китап кына җитмимени? Минем сүзем юк.( кесәләрен капшый) Мин сезгә аны  ничек бирә алыйм?

У: БҮРӘТИНӘ. Күрәсеңме, укымагач, син “сүз”нең ни икәнен дә белмисең. Сүз бирү ул -

“алдашмыйча, әйткәнне эшләү” дигәнне аңлата. Без синең белән хәзер килешү төзибез: Әгәр син бу бәйрәмне карагач, шушы лицейда укырга калам дисәң, мин сиңа бу китабыңны кире бирәм. Әгәр ошамаса, “Могҗизалар кырына” үзем озатып куям.  Килештекме?
Буратино: Әйе. ( Звонок бирелә)
У: Әйдә, керик башлана. 

Буратино: Ә акча, акча... ( Акчасын суза, әмма укучы аны алмый)

У: Син безнең кунак бит. Шулай булгач түрдән уз!  Безнең бәйрәм башлана!

                 (Музыка астында 11 нче сыйныф укучылары залга үтә, тезелә.)

1. Кайчан гына бу көн еракта

Килеп җитмәс кебек тоелды.

Күңелемә мәктәп балачактан

Китмәс өчен кереп уелды.

2.Бүгенгедәй күз алдымда тора

Очар коштай йөргән чакларым.

Сумка тотып сабак укырга дип

Борма сукмак буйлап атлавым.

“ Хәтерлим мин әле бүгенгедәй”җыры башкарыла.

3.Әй, мәктәбем,  үстердең син безне

Бирдең белем.

Чәчәк атты синдә яшьлегем.

Әй, мәктәбем, җитте китәр көнем

Йөрәгемдә ярсу хис минем.

4.Үстерәсең балаларда канат

Очырасың, мәктәп, югары

Уй-хыяллар чәчәк атыр җирдә

Алып китәр тормыш аннары.

5.Таңнан килеп, көн дә булып, 

Ун ел үткән синдә, мәктәп,

Нинди сүзләр әйтергә соң,

Хезмәтеңне, эшне мактап?

6.Алып китәм сине йөрәктә, 

Йөрәгемә ялкын кирәккә;

Юлларымда син көч бирерсең

Ирешергә изге теләккә.

“Мәктәп еллары”җыры

7.Соңгы тапкыр лицей залы

Сөйли безгә яшерен серен...

Ак юлларга безне дәшә

Лицей биргән тирән белем.
(бергә)
8.Белем, безгә нурын сибеп, 

Ут кабызды теләкләрдә.

Дуслык хисе ялкынланып  (бергә)
Яна безнең йөрәкләрдә


9.Укытучым (бергә)

Сездән күргән мең-мең яхшылыкка

Тик бер рәхмәт кенә җитәрме...

Һәрберегездән гафу үтенергә

Бурычлы без соңмы-иртәме.

10.Яңгыраячак соңгы кыңгырау

Тормышта ул безне озата барыр.

Артта хәзер, артта инде бары...

Мәктәп арттан елап озатып калыр.
“Уйларымда мәктәп еллары”

11.Артта калды дәрес калдырулар,

Шактый-шактый шуклык-шаярулар..

Гашыйк булып утта янулар,

Укып  килми оятка калулар...

12.Артта калды  хәзер дәрес аңлатулар,

“Линейкага соңга калдым,”-диеп борчылулар..

Дежур тору, “тамак ачты,”- диеп

Ашханәгә дөп-дөп чабулар.

13.Өркә-курка сынауга барулар ,

Тәнәфестә тузан туздырулар,

Тактадагы акбур язулар,

Артта болар, әмма алда көтә:

Безне зур  сынаулар, имтиханнар

Классташлар, сезне сагынулар...(бергә)
“ Сабакташлар”җыры башкарыла.

             ( Парлар вальс әйләнергә чыга, укучылар бу вакытта урыннарга таралалар. Вальс әйләнүче парлар ата-аналарны вальска чакыралар. Биюдән соң чыгарылыш сыйныф укучылары мәктәп тормышыннан үзләре алдан әзерләгән күренешләрне тәкъдим итәләр)

Алып баручылар чыга.

1. Хәерле көн, кадерле лицей: укытучылар, әти-әниләр!

2. Хәерле көн, барлык лицей кунаклары!

1. Шушы “Могҗизалар кыры”н тудырган, анда белем иленең хәзинәләренә юл күрсәткән хөрмәтле укытучыларыбызны тәбрикләү өлешенә күчәбез.

( Укытучыларның исем- фамилияләре атала, алар сәхнәгә уза, чәчәкләр тапшырыла, Котлау өчен әти-әниләр сүз ала. Буратино чыга)

Буратино: Мин аңладым “ Могҗизалар кыры” – мәктәп икән! Минем дә монда каласым килә. Сезнең кебек акыллы, матур, белемле булып үсәргә телим мин.( Чыгарылыш сыйныф укучысы Буратинога)
У: Ләкин, Бүрәтинә, моның өчен сиңа бик нык тырышырга кирәк булачак. Белем сараеның ишекләре нык ябылган, аны ачу өчен бездән сиңа алтын ачкыч. ( Ясалган ачкыч тапшы-ра) Ә ул ачкычның серләрен чишәргә укытучылар ярдәм итәр.

Буратино: Рәхмәт. Мин сезнең киңәшләрне тотырмын. Ак юл, сезгә!

( Буратино кыңгырау шалтырата. Чыгарылыш укучылары залдан чыга башлый)

